Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Bakartxo Ruiz Jaso andreak egindako galderaren erantzuna, jakitekoa Osasun Publikoaren Institutuak sukalde zerbitzuari buruzko txostenik igorri duen Osasun Departamentura hura pribatizatu zenetik, Foru Diputazioak emana. Galdera argitaratu zen 2013ko martxoaren 1eko 25. Nafarroako Parlamentuko Aldizkari Ofizialean.

Iruñean, 2013ko martxoaren 21ean

Lehendakaria: Alberto Catalán Higueras

ERANTZUNA

Nafarroako Parlamentuko Bildu-Nafarroa parlamentu-taldeko foru parlamentari Bakartxo Ruiz Jaso andreak idatziz erantzuteko galdera egin du (PES-00031). Hauxe da Osasun kontseilariaren erantzuna: 

Galderaren testua:

“Martxoaren 21az geroztik “Bideko Ama Birjina Ospitaleko sukaldeak kudeatzen ari den Mediterránea de Catering enpresari buruz. Lehendabiziko egunetan, profesionalen nahiz gaixoen kritika eta kexa pila egon dira; horien artean, nabarmenak dira antolamendu eta aurreikuspen falta, 3 ordutaraino ere iritsi diren atzerapenak bazkariak banatzean, higiene-neurririk eza, arazoak elikagaien egoerari eta kalitateari dagokionez, eta abar. Gure ustez, gorabehera horiek oso larriak dira, arrisku bat ekar baitezakete ospitaleetako gaixoen osasunari begira.

Osasun Publikoaren Institutuak egindako txostenetik igorri al zaio Osasun Departamentuari, sukalde zerbitzua pribatizatu zenez geroztik, zerbitzu horri dagokionez?”

Urtarrilaren 21az geroztik, orduan hasi baitzen lanean Nafarroako Ospitaleguneko ospitale-janarien zerbitzu berria, Mediterránea de Catering, SL enpresak kudeatua, Nafarroako Osasun Publikoaren eta lan Osasunaren Institutuak sukaldeen funtzionamendu-baldintzen eta janarien zerbitzu osoaren jarraipena egin du. Jarduketa horiek soilik higieneari eta elikaduraren segurtasunari lotutako alderdiei buruzkoak izan dira, horren barne dela jardueraren etapa guztien gaineko kontrola, lehengaiak jasotzen direnetik hasi eta elikagaien zerbitzura eta Institutuko laborategietan analisiak egiteko elikagaien laginak hartzera bitarte.

Kontrol mota hori bat dator Nafarroako edozein elikadura-enpresari egiten zaionarekin, kontuan hartuta kontrolen intentsitatea eta maiztasuna zehazten direla elikaduraren segurtasun arauen betetzea egiaztatzeko kontrol ofizialei buruzko erregelamenduan ezarritako irizpideen arabera.

Edozein elikadura-jardueraren gaineko osasun kontrolarekin gertatzen den bezala, Institutuaren jarduerak garatzen dira elikaduraren segurtasunari eta higieneari buruzko berariazko baldintzen balizko ez-betetzeak antzemateko ezarritako prozedura batzuen arabera, zerbitzuaren ardura duen enpresak behar diren neurriak ezar ditzan aurkitutako akatsak zuzentzeko.

Azaldu berri dudan prozeduran –errutina soilezko prozedura bat da–, ez da sartzen Osasun Departamentuari txostenak igortzea. Hala eta guztiz ere, erantsita bidaltzen dizut Osasun Publikoaren eta Lan Osasunaren Institutuak 2013ko martxoaren 1ean, Osasun Departamentuak eskatuta, egin zuen txostena. 

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko martxoaren 20an

Osasuneko kontseilaria: Marta Vera Janín

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).

